
IQ – SPEKTROSKOPIYA USULI YORDAMIDA SCUTELLARIA ADENOSTEGIA BRIQ O`SIMLIGI 

EKSTRAKTLARIDA FLAVONOIDLAR MAVJUDLIGINI O`RGANISH 

Annotatsiya 

Ushbu maqolada sodda va qulay IQ-spektroskopiyasi usuli yordamida Scutellaria adenostegia Briq o`simligi ekstraktlarida 

flavonoidlar mavjudligi o`rganildi. O`simlik yer ustki qismini suvda eruvchan birikmalar va xlorofilldan tozalagandan keyin bir 

nechta erituvchilarda fraktsiyalarga ajratgan holda IQ-spektrning qo`sh bog` sohasi tahlil qilindi. Flavonoidlar 1640 – 1690 cm-1 

oraligida yutilish chiziqlarini berishidan foydalangan holda yutilish chiziqlariga qarab flavonoidlar mavjud bo`lishi o`rganildi. 

Olingan natijalar turli o`simlik ekstraktlarini ma’lum erituvchilarda fraksiyalagandan keyin, individual birikmalarga ajratmasdan 

oldin IQ usuli yordamida tarkibida flavonoidlar mavjudligi yoki mavjud emasligi xaqida xulosalar qilish imkoniyatini berishi 

mumkin. Qo`shimcha ravishda, olingan natijalar flavonoidlar saqlovchi turli biologik faol qo`shimchalarni skrining qilish 

imkoniyatini berishi mumkin 

Kalit so`zlar: IQ-spektr, Scutellaria adenostegia Briq, ekstraktlar summasi, flavonoidlar, erituvchi fraksiyalari, qo`sh bog` soha. 

 

ИССЛЕДОВАНИЕ ФЛАВОНОИДОВ В ЭКСТРАКТАХ SCUTELLARIA ADENOSTEGIA BRIG МЕТОДОМ ИК-

СПЕКТРОСКОПИИ 

Aннотация 

В данной статье с помощью простого и удобного метода ИК-спектроскопии было проанализировано наличие 

флавоноидов в экстрактах Scutellaria adenostegia Brig. После очистки стебля от водорастворимых соединений и 

хлорофилла область двойной связи ИК-спектра исследовали методом фракционирования в нескольких растворителях. 

Флавоноиды определяли на наличие флавоноидов в зависимости от линий поглощения, используя линии поглощения от 

1640 до 1690 см-1. Результаты могут быть использованы для определения наличия или отсутствия флавоноидов ИК-

методом после фракционирования различных растительных экстрактов и разделения их на индивидуальные соединения 

в определенных растворителях. Кроме того, полученные результаты могут позволить проводить скрининг различных 

биологически активных добавок, содержащих флавоноиды. 

Ключевые слова: ИК-спектр, Scutellaria adenostegia Brig, сумма экстрактов, флавоноиды, разделение на фракции, 

область двойных связей. 

 

STUDY OF FLAVONOIDS OF SCUTELLARIA ADENOSTEGIA BRIG EXTRACTS BY IR SPECTROSCOPY 

Abstract 

In this article, the presence of flavonoids was analyzed using a simple and convenient IR spectroscopy method in Scutellaria 

adenostegia Brig extracts. After the purification of the stem from water-soluble compounds and chlorophyll, the double bond area 

of the IR spectrum was studied by fractionation in several solvents. Flavonoids have been determined for the presence of 

flavonoids depending on the absorption lines, using the absorption lines from 1640 to 1690 cm-1. The results can be used to 

determine the presence or absence of flavonoids using the IR method after fractionation of various plant extracts and their 

separation into individual compounds in certain solvents. Furthermore, the results may allow screening of various biologically 

active additives containing flavonoids. 

Key words:IR spectrum, Scutellaria adenostegia Brig, sum of extracts, flavonoids, fractionation, double bond region. 

 

O`zbekiston florasi ko`plab foydali, dorivor, efirmoyli va manzarali o`simlik turlariga boyligi bilan o`ziga xos tarzda 

ajralib turadi. Aksariyat o‘simlik turlari meditsinada, kulinariyada, ko‘kalamzorlashtirish va shu kabi boshqa sohalarda keng 

ishlatiladi. O`simliklar asosida yaratilgan dori vositalarining zararlilik darajasi sintetik dori vositalarinikiga nisbatan kamroq 

bo‘lganligi sababli, ayni vaqtda, fan oldida turgan dolzarb masalalardan biri - o‘simliklar ikkilamchi metabolitlari asosida 

biologik faol qo‘shimchalar (BFQ) yaratish hisoblanib, ularning ayrimlari flavonoidlar asosida yaratilgan [1,2].  

Dunyo miqyosida o`simlik ekstraktlarida ma`lum bir guruh yoki sinf birikmalarining mavjudligini sifat jihatdan tahlil 

qilishda sodda va qulay IQ- spektroskopiya usuli keng qo`llanilmoqda [3].  

Shuni e’tiborga olgan holda, IQ-spektroskopiya usuli yordamida Scutellaria adenostegia Briq o`simligining turli 

erituvchilaridagi ektraktlari tarkibida flavonoidlar mavjudligi yoki yo`qligi tahlil qilindi. 

Tadqiqot obyekti va usullari. Scutellaria adenostegia Briq o`simligi yer ustki qismi va uning xloroformli, etilatsetatli, n-

butanolli fraktsiyalari tadqiqot obyekti hisoblanadi.  

Tadqiqot usullari o`simlikni ekstraksiya qilish va IQ-usulida o`rganishdan iborat. Namunalarning IQ-spektrlari IR Tracer-

100 IQ-fur’e-spektrometrida (Shimadzu) ATR uskunasi yordamida 400 – 4000 cm-1 oraliqda yozib olindi. 

Olingan natijalar tahlili. IQ-Fur’e-usuli va uning imkoniyatlari. Ma’lumki, o`rta IQ-sohasini (4000-400 cm-1) tadqiq 

qilishga qaratilgan IQ-spektrometrlar birikmalar tarkibidagi xarakterli guruhlar haqida qimmatli ma’lumotlar beradi [4]. 

Zamonaviy IQ-Fur’e-spektrometrlari ATR uskunasi bilan jihozlangan bo`lib, ushbu uskuna usulning qulayligini yanayam 

oshirib, namunani maxsus tayyorlashlarsiz spektrlarini olish imkoniyatini beradi [5].  

IQ-spektroskopiya usulida ayrim organik moddalar sinflari uchun >C=O guruhi yutilish sohasi kichik oraliqda namoyon 

bo‘ladi. Masalan, C=O yutilish sohasi kumarinlarda (1, 1-rasm) 1730 cm-1 va flavonoidlarda esa xromonga (2) xos bo`lib 1640 – 

1690 cm-1 oralig`ida kuzatiladi. Bu ularni moddalar aralashmasida (ekstraktda) bo`lsa ham borligini aniqlash imkonini beradi.  

O O O

O

1
2

 
1-Rasm. O`simliklar tarkibida uchraydigan kumarinlar va flavonoidlar asosiy skeletini tashkil qiluvchi kumarin (1) va xromon 

(2) tuzilish formulalari 

Laktonlardagi C=O guruhi yutilish sohasi tor oraliqda hamda yuqori chastotali sohada (1740 – 1790 cm-1) kuzatiladi. 

Ushbu imkoniyatdan foydalangan holda O‘zbekiston florasida mavjud dorivor o‘simliklar ekstraktlarida seskviterpen tipidagi 

laktonlar mavjudligi IQ-usuli bilan o‘rganilgan [6]. Ushbu uslubning samarali ekanligi hindistonlik olimlar tomonidan ham 

tasdiqlangan. Ular Inula racemosa va Andrographis paniculate o‘simliklaridagi umumiy laktonlar miqdorini IQ usulida 

o‘rganishgan [3]. 

Turkuyalik olimlar tomonidan Anqaradagi ko‘l yashil o‘tlari (Chlorella vulgaris Beijerinck 1890 и Scenedesmus obliquus 

Kützing 1833) tarkibi IQ-Fur’e-spektroskopiyasi usulida o‘rganilgan [7]. Namunalardagi yutilish sohalari asosida gidroksil (-

OH), lipid (-CH2), sellyuloza (-C=O), oqsil (amid), nuklein kislota (>P=O) va kraxmal (-C-O) lar orasidagi bog’liqlik 

mavjudligi, hamda IQ-fur’e usuli yashil o‘tlar biomassasi tarkibini aniqlashda qo‘llash mumkinligini aniqlashgan. 

Xitoylik olimlar tomonidan [8] tabobatda keng qo‘llaniladigan bir nechta dorivor o‘simliklar tarkibini IQ usulida 

o‘rganilgan va o‘simliklarning o‘sish mintaqasini IQ-spektroskopiya asosida aniqlash mumkinligi topilgan. 

Shunga o‘xshash ilmiy izlanishlar hindistonlik olimlar tomonidan ham olib borilgan [9-11]. Ular Phyllanthus amarus, 

Senna auriculata, Phyllanthus maderaspatensis va Solanum torvum o‘simliklar barglarining petroley efir, xloroform, etilatsetat va 

metanoldagi ekstraktlari IQ-spektrlarini o‘rganishib, o‘simliklar ekstraktlarida amidlar, spirtlar, fenollar, alkanlar, karbon 

kislotalar, al’degidlar, ketonlar, alkenlar, birlamchi aminlar, aromatik birikmalar, oddiy va murakkab efirlar, alkilgalogenidlar va 

alifatik aminlarga xos yutilish sohalari mavjudligini aniqlashgan.  

IQ-spektroskopiya usulining imkoniyatlari D.Cozzolini tomonidan ham ta’kidlangan bo‘lib, o‘simlik va oziq-ovqat 

mahsulotlaridagi antioksidantlarni aniqlashning universal usuli sifatida ko‘rsatilgan [12].  

Qo`sh bog` sohasida C=O yutilish chizig`ini beruvchi flavonoidlarga flavonol, flavon va izoflavon, flavanon sinfi 

birikmalari kiradi. Ushbu sinf flavonoidlaridan keng spektrdagi biologic faol birikmalar topilgan hamda ular meva-sabzavotlarda 

ham uchraydi [4].  

Flavonoidlar tadqiqoti. Dastlab Scutellaria adenostegia Briq o`simligi yer ustki qismining quritib maydalangan qismi 70 

% etanolda ekstraksiya qilindi. Keyin spirtli ekstrakt summasi quritildi. Ekstrakt summasini suvda eruvchan va xlorofill kabi 

qo`shimcha birikmalardan tozalash maqsadida quritilgan ekstrakt summasi suvda, keyin geksanda yuvildi. Umumiy sxema 2-

rasmda keltirilgan. 

 

 
2-Rasm. Scutellaria adenostegia Briq o`simligi yer ustki qismini ektraksiya qilish va erituvchilarda fraksiyalash sxemasi 

 

Qolgan ekstrakt summasi butanol, xloroform va etilatsetat erituvchilarida fraktsiyalanib, namunalarning IQ-spektrlari 

yozib olindi. 

Butanolli fraksiya namunasidan olingan IQ – spektrining qo`shbog` sohasida (3-rasm) juda past (1714 va 1650 cm-1) 

intensivlikdagi yutilish sohalari kuzatildi. Ushbu ekstrakt summasidan ustunli xromatografiya usulida individual birikmalar 

ajratib olinib, tahlil qilinganda oldin fanga ma`lum bo`lgan gipolaetin glyukopironozid (3) mavjudligi aniqlandi.  

  
3-Расм. Scutellaria adenostegia Briq. o`simligi butanolli va xloroformli ekstraktlarii IQ – spektrlari 

Xloroformli fraksiya IQ-spektrida 1659 cm-1 da flavonoidlarga xos yutilish sohasi mavjudligi aniqlandi. Ushbu 

summadan ajratib olingan individual birikmaning fizik-kimyoviy xarakteristikalari fanga ma`lum bo`lgan flavanoidlarnikidan 

farq qilishi aniqlandi. Hozirda ushbu birikmaning tusilishini aniqlash va xususiyatlarini o`rganish ishlari davom ettirilmoqda. 

 
4-Rasm. Etilatsetatli fraksiya IQ-spektri 

Etilatsetatli fraksiya IQ-spektrining qo’shbog’ sohasida (1652 cm-1) intensiv yutilish maksimumi mavjudligi aniqlandi. 

Shuningdek, aromatic halqaga xos yutilish maksimumlari 1607, 1588 va 1556 cm-1 sohalarda mavjudligini ko`rsatdi. Ushbu 

fraksiyadan individual modda ajratib olinganda fanga ma`lum bo`lgan norvogonin-7-O-β-D-glyukopiranozid ekanligi ma`lum 

bo`ldi (5-rasm). 

 

 
5-Rasm. Norvogonin-7-O-β-D-glyukopiranozidning IQ-spektri 

Xulosa. Scutellaria adenostegia Briq o‘simligi xloroformli, etilatsetatli va n-butanolli ekstraktlari summalari olinib, 

ekstrakt summalari IQ-spektrlari tahlillari asosida o‘simlik ekstraktlarida flavonoidlar mavjudligi aniqlandi va ikkita individual 

flavanoid ajratib olindi. 

Olingan natijalar o`simlik ekstraktlarida flavonoidlarni skrining qilishda, hamda turli xududlarda o`sadigan bir xil 

o`simliklarning flavonoidlarini IQ-spektroskopiya usulida taqqoslash ishlarida qo‘llash mumkinligini ko‘rsatdi. 

